Ezami ghall-Warrant ta’ Avukat
(Parti bil-miktub)
Nhar is-Sibt 24 ta’ Settembru 2022
9.00 a.m. sa 12.00 m.d.

(It-twegibiet ghandhom ikunu kollha bil-Malti. Sakemm ma jkunx indikat
xort’ohra fil-kaz ta’ persuna bi bzonnijiet specjali, il-hin moghti biex twiegeb
kemm ghal parti A kif ukoll ghal parti B huwa ta’ tliet sighat)

Parti A

Wiegeb ghal tlieta biss minn dawn li gejjin:

1.

lI-klijent tieghek huwa werriet ta’ ex-impjegat mal-gvern li tilef hajtu wara
marda li hakmitu ghax kien espost ghal hafna snin ghal ambjent tossiku fil-
post tax-xoghol. Huwa harrek lid-dipartiment li mieghu kien impjegat l-awtur
tieghu u b’sentenza li issa saret finali kiseb dikjarazzjoni ta’ responsabilita tad-
dipartiment ghall-in¢ident kif ukoll likwidazzjoni tad-danni pekunjarji u kun-
danna tad-dipartiment ghall-hlas. ll-klijent tieghek izda huwa tal-fehma illi
ghandu jinghata wkoll kumpens ghal danni morali. Aghti parir bil-miktub lill-
Klijent dwar x’possibilita ghandu li jkiseb dawn id-danni u hejjilu abbozz tal-atti
li bihom tiftah il-kawza jekk il-klijent wara li jqgis il-parir tieghek jiddeciedi li
jmexxi b'’kawza.

lI-klijent tieghek xtara karrozza li fiha sab difetti li ma kinux jidhru fil-waqt tal-
bejgh u ghalhekk, ghalkemm kien hallas depozitu akkont meta xtraha, issa
gieghed jirrifjuta li jhallas il-bilan¢. II-bejjigh harrku biex igieghlu jhallas il-bilan¢
tal-prezz. Hejji I-atti mehtiega biex il-klijent tieghek iwiegeb ghar-rikors mahluf
tal-bejjigh u wkoll biex jingeda bir-rimedju redibitorju.

Hejji I-atti mehtiega biex il-klijent tieghek, sid-il-kera ta’ fond mikri gabel I-1995,
jikseb awment fil-kera jew, alternativament, jekk il-kerrej ma jissodisfax it-test
tal-mezzi kif trid il-ligi, jikseb lura I-fond wara Ii jintemm il-kiri.

[I-klijent tieghek kien ghamel konvenju li bih intrabat li jixtri, u s-sid intrabat li
jbighlu, proprjeta immobbli. ll-bejjigh imwieghed ma resaqgx ghall-pubblik-
azzjoni tal-kuntratt ta’ bejgh-u-xiri u, minflok, bigh l-istess fond lil terzi. ll-klijent
tieghek, wara li sejjah lill-bejjigh imwieghed b’att gudizzjarju kif trid il-ligi,
harrek kemm lill-bejjigh imwieghed u kemm lit-terz biex jitwettaq il-konvenju.
Tressqet ecéezzjoni illi, issa li I-proprjeta nbighet lit-terz li ma kienx parti fil-
konvenju, il-bejgh lill-klijent tieghek ma jistax izjed isir u illi I-klijent tieghek
jista' biss jitlob id-danni. Hejji nota ta’ osservazzjonijiet favur il-posizzjoni tal-
klijent tieghek u fisser ghala u kif jista’ u ghandu jsir il-bejgh favur il-klijent
tieghek.



